
BI CHIMU ETA ASTOA 

Animali batzuben 
ausardi aundiyan, 
beste batzuben kontra 
gerrara mendiyan, 
zijoazela, chimu 
bi atzen ziranak, 
balore aundikoak 
non bait etziranak, 
gorde naiean ziran 
baztarretan asi, 
zulorik zulo eta 
sasirikan sasi; 
eta asto zar batek 
chabolan zegoanak, 
zulotik ikusirik 
chimu aien lanak, 
buruba atera ta 
asi zan burlatzen, 
gorde nayan zebiltan 
biyak toreatzen: 
ontan beretako bat 
ezkutaturik an, 
gordeka astoaren 
ondorañon zan joan; 
eta garai berean 
beste chimu charrak, 
eragiñazi nairik 
astoari farrak, 
asi zan jostaketan 

engañatu zezan, 
jirabueltak emanaz 
saltoka ta danzan; 
eta ala astoa 
choraturik errez 
zeukala, irrinzika 
ito naian farrez, 
lagunak astoari 
saltarik ertzetik, 
eldu zion gogorki 
sudur mintzetatik, 
eta ala loturik 
arkitutzen zala, 
beste chimuba aruntz 
joanik beriala, 
lukainkari atera 
zizkan belarriyak, 
eta dantzan joan ziran 
belarrikin biyak. 

. . . . . . . 

Onek erakusten du 
burla eta farra, 
egiteko etzala 
sorta asto zarra: 
bi ankekoak ere 
azkarrakin ala, 

uste gabean gerta 
bailitezkela. 

